
1 Apira noya nanan sha'huichiima. Quisocristo Yosë hui'nin. Iraca Yosë

nohuanton, a'nara quëmapi ninorin. Isaiasë itopi. Ninoton, ninshitërin. 2

"'Tëhuënchachi comisionëhuë'ton a'pararahuë. Ira a'paarin quëma

huëcamaquë,' itërin Yosëri. 3 Co pëi ya'huërinquëhuë a'na quëmapi

sha'huitárin. Ira a'paquë Sinioro huëcaquë. Ira otëëquë, tosarin." tënin

Isaiasë iraca, ninshitaton. 4 Ina quëran Coansha huë'nin. I'quë piyapi

amatërinso. Co pëi ya'huërinquëhuë ya'huërarin. Piyapi'sa pënënarin. -

Nisha ancantëquë. Yosë pochi cancantëquë oshanën Yosë inquichinquën.

Ina quëran i'quë amataranquën, itërarin.


